
2026.07.15.- Andoaingo Udalak Bultza Andoain laguntza programa aurkeztu du,
herriko ekintzailetza, merkataritza eta negozio txikien lehiakortasuna sustatzeko.
Laguntza lerroak aurkezteko Lalikrea dendan bildu dira Udal ordezkariak eta
establezimenduko arduradunak. 

Lalikrea Andelisek sortu zuen orain dela ia bi urte, eta iaz dirulaguntza eskatu zuen
Andoaingo negozio txikietako bat da. Andelisen esanetan, “modu honetako
laguntzak oso garrantzitsuak dira ekintzaileontzat. Aurrera egiten laguntzen digu,
eta gure negozioak lehiakorragoak izaten ere bai”. 

Andoaingo alkatea Andoni Alvarezek ere denda eta negozio txikien garrantzia
azpimarratu du: “herria negozio txikiek egiten dute bizigarri, eta gure eginbeharra
da haiei bidean laguntzea. Badakigu ez dela erraza negozio bat ireki eta aurrera
egitea, baina gu ondoan izango gaituzte, elkarrekin Andoain eraikitzeko”. 

Laguntzek bost arlo hartzen dituzte, eta guztira 70.000 euro bideratuko dira.
Negozioak dituen beharren arabera ondoko dirulaguntzak esku ahal izango dituzte:

negozio berriak sortzeko eta jarduerak eskualdatzeko -20.000€-
lokal hutsen aktibaziorako, eta coworkinga sustatzeko -15.000€-
digitalizaziorako -20.000€-
trantsizio ekologikorako -10.000€-
irisgarritasunerako -5.000€-

Programaren helburua da tokiko ekonomiaren modernizazioa eta jasangarritasuna
sustatzea. Gainera, laguntza ekonomikoez gain, Udaleko Sustapen Ekonomiko eta
Enplegu sailak eskatzaileen eskura jartzen dugu aholkularitza pertsonalizatua,
zalantzak argitzeko eta prozesuan zehar orientatzeko.

Dirulaguntzak eskatzeko epea urrian 31n amaituko da. Informazio gehiago eskatu
dezakezue tokigarapena@andoain.eus edo 943304221 telefonoan.

